Rien ne va plus

origineel: show me the way van Peter Frampton


133
ik kochte in 't casino
e stik of vuuf jetons
ne mens moet dat toch ooit eki probeern
'k adn juuste d'intrestn ofhaalt 
van e stik of vuuf kasbongs
ne mens moet toch ook durvn investeern
en couptj'of twee champagne, en lat dat bolletje nu mo roln

mesdames messieurs, kie de ki nu
faites vos jeux, rien ne va plus

't begoste lik e sprooksje
dat koste doar nie up
ik won 500 euro in e wup
ik waren in extase
ik woarn in hogere sfeern
mo mien vrouwe was ol in de fase van 't incasseren
ik riepn da go kunn nu, 'k zien nog mo goed en wel begunn nu

mesdames messieurs, kie de ki nu
faites vos jeux, rien ne va plus
mesdames messieurs, kie kin nu, nondedju-u

voe dreeste kun me kort zien
uze kansen zien rap gekeerd
mo m'en uus lesje veel te loate wel geleerd

m”n olles moeten ofgeeven

mo men ’t deuregat nog haald
m'en nu nog enen kasbong over, mor uze schuldn zien ol betaald 
'k adn juuste d'intrestn ofhaalt 
van e stik of vuuf kasbongs
ne mens moet toch ook durvn investeern
en couptj'of twee champagne, en lat dat bolletje nu mo roln


mesdames messieurs, kie de ki nu
faites vos jeux, rien ne va plus
mesdames messieurs, kie kin nu, nondedju-u

mesdames messieurs, kie de ki nu
dat zit ier sneu, me zien paraplu
au nom de dieu, in 't Vlams nondedju




